
Uvod
Poštovani čitaoci!

Iza nas je još jedan vrlo aktivan i sadržajan period. Drugi kvartal 
2026. godine obilježio je veliki, zahtjevan i vrlo značajan projekat koji 
je Kantonalna privredna komora Tuzla realizovala u saradnji sa Gradom 
Tuzla. Riječ je manifestaciji „Dani Tuzle u Pragu“.  Upriličeni su B2B 
susreti privrednika Praga i Tuzle te zajedničko predstavljanje privrede, 
turizma i kulture grada Tuzle. U pragu se razgovaralo i o potrebama 
otvaranja avio linije između Praga i Tuzle.

Paralelno su vođene i aktivnosti na predstavljanju firmi članica 
Komore na brojnim sajamskim manifestacijama. Tako u periodu 
od aprila do kraja juna, bilježimo nastupe na dva sajma u Beogradu, 
tradicionalno na sajmu u Lukavcu, ove godine smo bili prisutni i u Čeliću 
na “Jagodarevu”, po prvi put na sajmu “Banjaluka Expo”. Na svim 
manifestacijama Komora je organizovala predstavljanje na zajedničkoj 
sajamskoj postavci pod nazivom “Privreda TK”. Firme članice Komore 
su nastupile in a 3. Sajmu kafe i čokolade u Tuzli te na prvom sajmu 
agroturizma i zdravog življenja “Đulista” Tuzla. Pored nastupa firmi 
članica na ova dva sajam, značajno je pomenuti da su i organizatori ovih 
sajamskih manifestacija, firme članice Komore.

Bilježimo i značajnu posjetu Komori. Nils Benjamin Krauer zamjenik 
direktora za saradnju Ambasade Švicarske u Bosni i Hercegovini sa 
saradnicima je posjetio Kantonalnu privrednu Komoru Tuzla.

Kao aktivnosti koje se provode u okviru projekta „Tehnička podrška 
za unapređenje cirkularne ekonomije u privatnom sektoru u Bosni i 
Hercegovini“, a koji je sastavni dio Inicijative za razvoj privatnog sektora 
u BiH (EU4PSD), koju sufinansiraju Evropska unija i vlada SR Njemačke, 
organizovana je u Komori pripremna radionica namijenjena mikro, malim 
i srednjim preduzećima (MMSP) s ciljem podrške u razvoju projektnih 
ideja i pripremi za Javni poziv za podnošenje prijedloga za razvoj 
cirkularnih poslovnih modela. 

Komora je bila domaćin važnih skupova. Agencija za bezbjednost 
hrane Bosne i Hercegovine u saradnji sa Gradom Tuzla i Kantonalnom 
privrednom komorom Tuzla, organizovala je u Tuzli seminar o deklarisanju 
hrane a u organizaciji Ministarstva privrede Tuzlanskog kantona i Centra 
za razvoj i podršku (CRP) Tuzla, u Kantonalnoj privrednoj komori Tuzla su 
predstavljeni rezultati istraživanja i klasifikacije malih i srednjih preduzeća 
prema energetskoj intenzivnosti.

Uz niz informacija iz Vlade Tuzlanskog kantona i Grada Tuzla, novosti 
koje donose mediji i agencije, te vijesti iz firmi članica Komore, donosimo 
i jednu vezanu za firmu koja, nažalost, nije više članica Komore i koja je 
ugašena. Naime, u organizaciji Vlade Tuzlanskog kantona i Kantonalne 
privredne komore Tuzla je održan Okrugli sto „Integracija uposlenika 
Koksara d.o.o. u stečaju“, s ciljem sagledavanja najefikasnijih modela 
za što lakšu tranziciju bivših radnika Koksare prema novim radnim 
angažmanima i ostvarivanju njihovih socijalnih prava.

     
Za naredni broj već možemo najaviti informacije o značajnom broju 

aktivnosti u Komori kao i u okviru nastupa na značajnim sajamskim 
manifestaciama u Bosni i Hercegovini  zemljama regiona…

Dino Kalesić
gl. i odg. urednik

Kao aktivnosti koje se provode u okviru projekta „Tehnička 
podrška za unapređenje cirkularne ekonomije u privatnom 
sektoru u Bosni i Hercegovini“, a koji je sastavni dio Inicijative 
za razvoj privatnog sektora u BiH (EU4PSD) koju sufinansiraju 
Evropska unija i vlada SR Njemačke, organizovana je serija 
pripremnih radionica namijenjenih mikro, malim i srednjim 
preduzećima (MMSP) s ciljem podrške u razvoju projektnih ideja 
i pripremi za Javni poziv za podnošenje prijedloga za razvoj 
cirkularnih poslovnih modela. Radionica u Tuzli je organizovana u 
saradnji sa Vanjskotrgovinskom/Spoljnotrgovinskom komorom 
BiH (VTK/STK BiH) i Kantonalnom privrednom komorom Tuzla 
uz konsultantsku podršku kompanije nLogic a sufinansirali su ih 
Evropska unija i njemačko Savezno ministarstvo za ekonomsku 
saradnju i razvoj (BMZ). Pored Tuzle, radionice, su održane i u 
Banjaluci, Mostaru, Sarajevu i Zenici. Cilj ovih radionica je bio 
da kompanijama pomognu da razviju konkretne projektne ideje 
i pripreme se za prijavu na javni poziv, kroz koji će biti dostupna 
finansijska sredstva za implementaciju cirkularnih mjera u 
poslovanju. Radionice su osmišljene kao praktične i interaktivne, 

s fokusom na identifikaciju konkretnih prilika za unaprjeđenje 
resursne i energijske efikasnosti, kao i na razvoj rješenja koja će 
doprinijeti prelasku kompanija na cirkularne poslovne modele.

Kroz radionice su učesnici imali priliku da bolje razumiju principe 
cirkularne ekonomije u poslovnom kontekstu, identifikuju 
konkretne prilike za unapređenje resursne i energijske 
efikasnosti, razviju projektne ideje i pripreme kvalitetne prijave 
za predstojeći javni poziv za finansijsku podršku implementaciji 
cirkularnih rješenja. Radionice su bile namijenjene mikro, 
malim i srednjim preduzećima iz Bosne i Hercegovine koja su 
zainteresovana za razvoj i implementaciju cirkularnih poslovnih 
rješenja. Radionice su realizirane u okviru inicijative EU za razvoj 
privatnog sektora u BiH (EU4PSD), kojeg sufinansiraju Evropska 
unija i njemačko Savezno ministarstvo za ekonomsku saradnju 
i razvoj (BMZ), a provodi GIZ u BiH, i dio je šireg programa 
Vlade Njemačke za podršku održivom ekonomskom razvoju i 
promociji zapošljavanja u BiH (SEDEP).

Važna posjeta Komori... 

Posjeta predstavnika Ambasade Švicarske
Analiza dosadašnjih zajedničkih aktivnosti, planovi aktivnosti za naredni period - Posjeta 
obuci mentora - Posjeta „Solani“ dd Tuzla

Nils Benjamin Krauer zamjenik direktora za saradnju Ambasade 
Švicarske u Bosni i Hercegovini sa saradnicima je posjetio 
Kantonalnu privrednu Komoru Tuzla. Bila je to prilika za razgovor 
i analizu svih aktivnosti u okviru dosadašnje saradnje, posebno u 
oblasti srednjeg stručnog obrazovanja, koje Švicarska podržava 
kroz GIZ projekat a koji je komora realizovala u prethodne dvije 
godine. Nedret Kikanović predsjednik Kantonalne privredne 
komore Tuzla je istakao značaj do sada postignutih rezultata. 
Istaknuto je i uspostavljanje pravnog okvira za unaprjeđenje 
srednjeg stručnog obrazovanja, značaj i kvalitet saradnje sa 
resornim institucijama koje u Komori vide partnera u oblasti 
srednjeg stručnog obrazovanja. Također, predstavljeni su i 
planove za nastavak aktivnosti u ovoj oblasti.

Osim srednjeg stručnog obrazovanja, predsjednik Kikanović 
je goste upoznao i sa ostalim komorskim aktivnostima. 
Značajan segment komorskih aktivnosti čini promocija firmi 
članica Komore i predstavljanje privrede Tuzlanskog kantona 
na sajmovima u Bosni i Hercegovini te zamljama regiona. Ovaj 
segment je istaknut kao jedna od najznačajnijih aktivnosti 
promocije domaće privrede u regiji. Sa gostima i partnerima 
iz Ambasade Švicarske je razgvarano i o značaju uključivanja 
u projekte i aktivnosti iz oblasti cirkularne ekonomije, zelene i 
digitalne transformacije, te o tržištu rada, migraciji radne snage 

i mogućnostima prevazilaženja izazova sa kojima se susreće 
poslovna zajednica. Gosti su još posjetili i obuku mentora 
praktične nastave koja se trenutno realizuje u Komori, upoznali 
se sa master mentorima i polaznicima obuke i izrazili svoje 
zadovoljstvo dosadašnjim rezultatima i planovima za naredni 
period. Nakon posjete Kantonalnoj privrednoj komori Tuzla, 
organizovana je posjeta “Solani” dd Tuzla, firmi članici Komore 
koja je kroz realizaciju praktične nastave kao i kroz druge 
projekte aktivan učesnik u obrazovanju. 

Delegacija Komore i Ambasade Švicarske je upoznata sa 
istorijom i radom “Solane”, proizvodnim procesom, kao i 
izazovima koje pred njih stavlja zelena tranzicija. Posebno 
ističu svoju ulogu u razvoju kadrova i obrazovanju, kako na 
nivou srednjeg stručnog obrazovanja, tako i svoju saradnju sa 
fakultetima i univerzitetima u zemlji i regiji, koji često upravo 
u “Solani” realizuju svoje naučnoistraživačke radove i stiču 
dodatna znanja.

Posjeta je realizovana u okviru projekta “Unaprjeđenje i 
promocija dualno organizovanog stručnog obrazovanja u 
Tuzlanskom kantonu”. Ova aktivnost se u 2026. godini realizuje 
u partnerstvu sa Deutsche Gesellschaft für Internationale 
Zusammenarbeit (GIZ) GmbH, u okviru SEDEP programa kojeg 
sufinansiraju Vlada SR Njemačke (BMZ), Evropska unija, i Vlada 
Švicarske.

Pripremila: Edina Kurtić, rukovodilac
Sektora udruženja

Komora i GIZ u BiH... 

U Tuzli održana pripremna radionica
Pripremne radionice za razvoj cirkularnih poslovnih modela za mikro, mala i srednja 
preduzeća u pet gradova u BiH

U organizaciji Vlade Tuzlanskog kantona i Kantonalne privredne 
komore Tuzla je održan Okrugli sto „Integracija uposlenika 
Koksara d.o.o. u stečaju“, s ciljem sagledavanja najefikasnijih 
modela za što lakšu tranziciju bivših radnika Koksare prema 
novim radnim angažmanima i ostvarivanju njihovih socijalnih 
prava. Tokom okruglog stola istaknuto je da je Vlada Tuzlanskog 
kantona od samog početka ovom pitanju pristupila odgovorno, 
koordinirano i proaktivno, pokrećući konkretne mjere kako 
bi se ublažile posljedice gašenja ovog privrednog subjekta. 
Zahvaljujući brojnim inicijativama, direktnim kontaktima 
sa poslodavcima, ali i aktivnostima nadležnih službi na 
zbrinjavanju radnika koji ispunjavaju uslove za penzionisanje, 
za skoro sve bivše radnike Koksare već je otvorena mogućnost 
ili novog zaposlenja ili ulaska u proces penzionisanja. „Vlada 
Tuzlanskog kantona ovom pitanju nije pristupila kao pasivni 
posmatrač, nego kao odgovoran partner radnicima koji su se, 
ne svojom krivicom, našli u teškoj životnoj i egzistencijalnoj 
situaciji. Od prvog dana naš cilj je bio jasan – da zajedno sa 
privrednicima, Službom za zapošljavanje, Gradom Lukavcem i 
Kantonalnom privrednom komorom tražimo konkretna rješenja 
za svakog radnika pojedinačno, bilo kroz novo zaposlenje, 
bilo kroz ostvarivanje prava na penzionisanje. Naša obaveza 
je da u ovakvim okolnostima pokažemo i institucionalnu 
odgovornost i ljudsku solidarnost, i upravo zato ćemo nastaviti 
aktivno raditi dok svaki bivši radnik Koksare ne dobije priliku 
za dostojanstveno rješenje svog statusa“, kazao je premijer 
Halilagić. Odmah nakon prestanka rada Koksare, 72 radnika su 
pronašla novo zaposlenje, dok su zajedničke aktivnosti Vlade 
TK, Grada Lukavca i Kantonalne privredne komore rezultirale 
time da je 39 privrednih subjekata do sada iskazalo interes za 
zapošljavanje 419 radnika. To predstavlja snažan temelj za 
aktivnosti Privredne komore TK i dalje povezivanje radnika i 
poslodavaca i potvrdu da tržište rada na području Tuzlanskog 
kantona ima kapacitet da odgovori na ovaj izazov. Moram se 
zahvaliti privrednicima Tuzlanskog kantona koji su iskazali 
interes i njih 39 je iskazalo interes da uposle 419 radnika, što je 
veoma značajno da su prepoznali kvalitet i značaj ovih radnika 
i prepoznali su situaciju u kojoj se nalaze. Mi smo nažalost 
izgubili jednog od najvećih izvoznika u BiH i to je činjenica od 

koje se ne može niko skloniti, niti reći da to nije tako. Sigurno je 
da će to imati odraza i naš izvoz i da će se odraziti na naše sve 
dobavljače i kupce koji su radili s Koksarom, ali to je proces“, 
rekao je predsjednik Kantonalne privredne komore TK Nedret 
Kikanović. Prema podacima iznesenim na današnjem skupu, 
nakon prestanka rada Koksare Službi za zapošljavanje prijavilo 
se ukupno 596 osoba. Od tog broja, 130 ih je već odjavljeno 
sa evidencije zbog zasnivanja novog radnog odnosa.  „Mi 
smo zajedno sa našim korisnicima, privrednim subjektima, 
nezaposlenim osobama, u sinergiji sa Vladom i drugim 
institucijama, uspjeli zajedničkim aktivnostima posredovati i 
zaposliti 130 osoba. Zahtjev za dokup staža podnijelo je 28 
osoba i njima je potrebno uvezati staž. Dakle, to je proces koji 
je u toku. Istovremeno, 8 osoba je brisano iz evidencije zbog 
različitih razloga. Kada je u pitanju novčana naknada, kao oblik 
socijalnog zbrinjavanja, od 596 osoba koji su ukupno došli 
na evidenciju, za 583 nezaposlene osobe je urađeno rješenje 
i oni trenutno dobijaju novčanu naknadu za nezaposlene 
je u okviru socijalno-materijalne zaštite“, kazao je direktor 
Službe za zapošljavanje Tuzlanskog kantona Miralem Softić. 
U cilju povezivanja radnika i poslodavaca, kroz zajedničke 
aktivnosti Vlade TK, Ministarstva privrede, Kantonalne 
privredne komore i Službe za zapošljavanje kontaktirano 
je više od 3.500 privrednih subjekata, čime je obuhvaćen 
širok krug potencijalnih poslodavaca. Paralelno s tim, Vlada 
Tuzlanskog kantona usvojila je Program vrijedan 1.850.000 
KM, kojim su planirana sredstva za socijalno zbrinjavanje 
radnika, uključujući i 400.000 KM za uvezivanje radnog staža 
za one koji ispunjavaju uslove za penzionisanje. Poseban 
fokus i dalje ostaje na radnicima koji ispunjavaju uslove za 
penzionisanje, radnicima sa neuplaćenim doprinosima, kao i 
onima koji aktivno traže novo zaposlenje. Okrugli sto je bio u 
formi svojih zaključaka predložio i dalja zaduženja kantonalnim 
institucijama, te još jednom je potvrdio opredijeljenost Vlade 
Tuzlanskog kantona da, u saradnji sa svim relevantnim 
partnerima, nastavi poduzimati konkretne korake kako bi svaki 
bivši radnik Koksare dobio priliku za adekvatno zbrinjavanje, 
novo zaposlenje ili ostvarivanje prava iz radnog odnosa. 
„S obzirom kako smo brzo ostali bez posla, znači kako je 
Koksara prestala sa radom 22. februara, krenulo se intenzivno 
u rješavanje problema radnika. Kantonalna vlada je pozvala 
sve privrednike u okolini Tuzli da se zaposli što više ljudi u 
Koksari. Mi smo zadovoljni i Vlada je brzo krenula u realizaciju, 
a nadamo se da će u narednom periodu što više kolega da se 
zaposli“, rekao je bivši predsjednik Sindikata radnika Koksare 
Ermin Halilović. U narednom periodu aktivnosti će biti dodatno 
usmjerene na intenzivnije direktno povezivanje radnika i 
poslodavaca, organizaciju sličnih skupova, te razmatranje 
mjera prekvalifikacije i dokvalifikacije u skladu sa stvarnim 
potrebama tržišta rada.

Odjeljenje za informisanje 
Vlade Tuzlanskog kantona

Rješavanje statusa radnika Koksare...

Okrugli sto „Integracija uposlenika  
Koksara d.o.o. u stečaju“
Koordinirane aktivnosti Vlade TK stvaraju pretpostavke za rješavanje statusa radnika Koksare

Kantonalna privredna komora Tuzla nastavlja sa 
predstavljanjem “Privrede TK” na sajmovima u Beogradu. 
Na Beogradskom sajmu su održane dvije izuzetne proljetne 
manifestacije,  jubilarni 50. Međunarodni sajam građevinarstva 
SEEBBE i 31. Međunarodni sajam hortikulture Beoplant Fair. 
Najnovija dostignuća i savremene trendove u građevinskoj 
industriji i oblasti hortikulture, predstavilo je više od 500 izlagača 
iz više od 30 zemalja. Značajno je istovremeno održavanje dva 
događaja od velike važnosti, koji predstavljaju važnu platformu 
za susrete stručnjaka, investitora i proizvođača. Kada je u 
pitanju jedan od nakvalitetnijih sajmova građevine u ovom 
dijelu Evrope “SEEBBE”, treba reći da jubilej. 50. manifestacije, 
nije samo podsjetnik na bogatu tradiciju, već i snažan 
podsticaj za budućnost. Sajam građevinarstva već decenijama 
predstavlja ogledalo razvoja i znanja i to je najznačajniji i 
najobuhvatniji događaj građevinske i arhitektonske industrije u 
jugoistočnoj Evropi. Kako je istaknuto na ceremoniji otvaranja 
sajma, građevinarstvo jedan od ključnih stubova ekonomije i 
nesumnjivo jedan od najvažnijih pokretača ukupnog razvoja 
jedne zemlje  jer se svaki dinar koji se investira u građevinarstvo 
vraća višestruko. Tokom Sajma održan je stručni seminar 
posvećen savremenim rješenjima u oblasti termoizolacionih 
balkonskih konektora i privremenih sistema za izvođenje 
zemljanih radova. Seminar je imao za cilj da učesnicima 
pruži praktična znanja, tehničke smjernice i uvid u inovativna 
rešenja koja doprinose energetskoj efikasnosti, sigurnosti i 
optimizaciji izvođenja radova na gradilištu. Na kraju Sajma, 
dodjeljene su nagrade „Nova vizura“ za vrhunska dostignuća 
u građevinarstvu i priznanja za 50 godina zajedničkog rasta.

Međunarodni sajam hortikulture Beoplant Fair 31. po redu a 
koji je održan pod sloganom “Bašta u srcu grada”, na najljepši 
način je poslao snažnu poruku o očuvanju prirodne i ekološke 
posvećenosti. Tradicionalno ovu manifestaciju dopunjuju 
još tri izložbe: Darovi prirode, Organic Fest i Motoplant 
Expo“. U okviru obraćanja na svečanom otvaranju istaknuto 
je da hortikultura nije marginalna grana poljoprivrede, već 
proizvodnja sa visokom dodatom vrijednošću koja donosi 
veće prihode po jedinici površine i otvara nova radna mjesta, 

posebno za male i srednje proizvođače. Hortikultura nije samo 
ekonomija, zaključili su zvaničnici, već i kvalitet života, zelena 
infrastruktura gradova i odgovor na klimatske izazove. 

Nakon uspješnog nastupa na sajmu turizma u februaru, 
Kantonalna privredna komora Tuzla je nastavila sa promocijom 
i predstavljanje firmi članica Komore, njihovih usluga i proizvoda 
na značajnim manifestacijama koje organizuje Beogradski sajam. 
Na 31. međunarodnom sajmu hortikulture “BeoPlant Fair 2025” 
izlagale su tri firme članice Komore: “Kupres Milch” Kupres, “Juta 
torbice” Ilidža i Domaćinstvo “Đukarić” Teslić. Tuzlanski kanton 
i Bosnu i Hercegovinu predstavljala je Kantonalna privredna 
komora Tuzla sa tradicionalnom zajedničkom postavkom 
pod nazivom “Privreda TK” i ove godine na 50. jubilarnom 
sajmu “SEEBBE”. Još jedan uspješan nastup, uspostavljanje 
novih kontakta, razmjenu iskustva, ugovoranje novih poslova, 
predstavljanje svojih proizvoda i usluga, na zajedničkom 
izložbenom prostoru u Beogradu potpisuju firme članice Komore: 
“Tehnograd Company” Tuzla, “Tuzla kvarc”, “Tehna” Gračanica, 
“Radius” Gračanica, “Annoa” Tuzla, “Lović & CO” Lukavac, 
“Yavuz” Srebrenik, “Wortmann Metal” Tinja, “Bosfor Stil” Živinice, 
“Herceg” Srebrenik, “Borplastika” Tuzla, “Modosoro” Bijeljina, 
“HEEZ” Tuzla, “Vatrostalac” Tuzla,  “Termoglas” Živinice.

Pripremio: Dino Kalesić

Sajamske aktivnsoti...

“Privreda TK” na sajmovima u Beogradu
50. Međunarodni sajam građevinarstva SEEBBE i 31. Međunarodni sajam 
hortikulture Beoplant Fair

Sajamske aktivnsoti...

„Privreda TK“ na sajmu u Banjaluci
3. Međunarodni sajam privrede „Banjaluka EXPO 2026“ - Na zajedničkom prostoru komorskog 
sistema BiH Privredna komora Republike Srpske u saradnji sa Spoljnotrgovinskom komorom 
Bosne i Hercegovine organizovala predstavljanje komorskog sistema BiH

Treći Međunarodni sajam privrede „Banja Luka EXPO 2026“ 
održan je u maju u Univerzitetskom centru – Kampus u Banjoj 
Luci. Sajamje okupio veliki broj domaćih i međunarodnih 
izlagača, privrednika i institucija. Sajamski prostor obuhvatao 
je više od 15.000 m², a na sajmu su bile zastupljene oblasti 
građevinarstva, IT sektora, drvne industrije, robotike, zelene 
energije i savremenih tehnologija.

U blizini firmi članica Kantonalne privredne komore Tuzla, bio 
je smješten i zajednički štand komorskog sistema Bosne i 
Hercegovine. Na tom, zajedničkom prostoru komorskog 

sistema BiH je Privredna komora Republike Srpske 
u saradnji sa Spoljnotrgovinskom komorom Bosne i 
Hercegovine, i ove godine  organizovala predstavljanje 
komorskog sistema BiH. Treba pomenuti da je domaćin 
organizovao i svečano otvaranje sajma u centralnoj hali. 
Sajam je otvorio predsjednik Republike Srpske Siniša Karan, 
a ceremoniji otvaranja prisustvovali su i predsjednik Vlade 
Republike Srpske Savo Minić, predsjednik Narodne skupštine 
Republike Srpske Nenad Stevandić, gradonačelnik Banje Luke 
Draško Stanivuković, kao i rektor Univerziteta u Banjoj Luci 
Radoslav Gajanin. Tokom prvog dana sajma organizovan je 
obilazak sajamskih izlagača, kao i panel diskusija „EXPO 
2027 – razvojna šansa Srbije i regiona“, posvećena razvojnim i 
investicionim potencijalima regiona. Organizatori su pripremili i 
stručne panele na aktuelne privredne teme. Kako je istaknuto na 
ovom značajnom sajamskom skupu u Banjaluci, međunarodni 
sajam „Banja Luka EXPO 2026“ predstavlja ključni događaj za 
ekonomsku promociju Republike Srpske i jednu od najvećih 
privrednih manifestacija u regionu.

D.K.

Kantonalna privredna komora Tuzla je po prvi 
put uspjela obezbijediti izložbeni prostor za svoje 
članice. Postavljena je tradicionalna postavka firmi 
članica Komore pod nazivom „Privreda TK“ a koju 
već niz godina podržava Vlada Tuzlanskog kantona. 
U Banjaluci su svoje firme, proizvode i usluge 
predstavili: “E metal” Lukavac, Çelik Makina San. 
Tic. Ltd. Şti. Izmir, “Yavuz” Srebrenik, “Tehnograd 
company” Tuzla, “Tuzla kvarc” Tuzla, “Bosfor” 
Živinice, “Vatrostalac” Tuzla i “Termoglas” Živinice.

 

“Dani jagodastog voća BiH” održani su u Čeliću po trideseti 
put. kada je u pitanju Tuzlanski kanton, ovo je jedan od 
najprepoznatljivijih poljoprivrednih događaja, još od prvog 
„Jagodareva“ 1980. godine. Kako je istakao Admir Hrustanović 
načelnik Općine Čelić, ovo je mjesto dobrih domaćina, vrijednih 
ljudi i najbolje jagode. Naglasio je da su “Dani jagodastog 
voća” priča o ljudima i radu u jednoj maloj općini koja nikad nije 
odustala od svog identiteta. “Ako bih morao u jednoj rečenici 
reći šta je Ćelić, rekao bih da je to nije samo mjesto na karti, 
Ćelić je način života sa jagodom i uz jagodu. Upravo zbog 
toga, već nekoliko godina intenzivno se radi na brendiranju 
i dodatnoj zaštiti čelićke jagode, što će ojačati proizvođače 
i još snažnije pozicionirati Čelić na mapi poljoprivrede i 
proizvodnje”, naveo je Hrustanović, dodajući kako je jagoda 
simbol ovdašnjeg rada, borbe i ljubavi prema zemlji.

Prema riječima Muhameda Brke dekana Poljoprivredno-
prehrambenog fakulteta Univerziteta u Sarajevu jagoda 
je naizgled sićušan plod, ali za ovaj kraj ima mnogo veće 
značenje. „Jagoda predstavlja trud proizvođača, znanje 
stečeno iskustvom, te povezanost porodice i gazdinstva. 
Uzgajivači su srce ove manifestacije jer iza svakog 
izloženog proizvoda stoje mjeseci rada, planiranja, brige 
i odricanja. jagodarevo. Vi dobro znate da poljoprivreda 
nije samo zanimanje, nego način života koja traži rano 
ustajanje, stalnu prisutnost, spremnost da se odgovori na 
vremenske prilike, bolesti, štetočine, promjene na tržištu 
i rast cijena repromaterijala i energenata. Uprkos svemu 
tome vi ste ovdje sa svojim proizvodima, porodicama, 
rezultatima i ponosno stojite. Na tom vam iskreno čestitam 
i zahvaljujem”, rekao je dekan Brka.

Fedahija Ahmetović ministar za poljoprivredu, vodoprivredu i 
šumarstvo Tuzlanskog kantona, istakao je da je proizvodnja 
voća jedna od strateških na području TK, gdje je jagoda među 

prioritetima. „U kantonalnom budžetu u 2026. godini na 
poziciji novčane podrške poljoprivredi i ruralnom razvoju 
odobrena su novčana sredstva u iznosu 16,5 miliona 
maraka. Poljoprivredni proizvođači sa područja općine 
Čelić u 2025. godini su ostvarili novčane podrške koje su 
finansirane iz budžeta Tuzlanskog kantona u iznosu od 3,5 
miliona KM, finansirana je i nabavka plastenika i visokih 
tunela za proizvodnju jagoda, kao i najlona”, rekao je 
ministar Ahmetović.

Prema riječima Armina Terzića predsjednika Udruženja 
jagodara Tuzlanskog kantona, na području Čelića, Brčkog 
i Gradačca postoji više od 60 hektara koje obrađuju članovi 
udruženja. „Pored same primarne proizvodnje, pakujemo 
jagodu za tržište u marketima širom Bosne i Hercegovine. 
Naše područje veoma je pogodno za uzgoj jagode, po 
čemu je i Čelić prepoznatljiv. Kada je u pitanju izvoz 
jagode, krenuli smo sa izvozom od 2016. godine, a zadnjih 
godina smo stali zbog stalnih barijera na granicama sa 
Evropskom unijom jer jagoda mora u roku 24 sata doći do 
kupca. Tako da smo se u zadnje dvije godine preorjentisani 
isključivo na bh. tržište“, istakao je Terzić.

 
Nerin Dizdar federalni ministar za raseljene osobe i izbjeglice je 
naglasio kako su čelićka zemlja i njen plod je dokaz da Bosna 
i Hercegovina nudi šansu za budućnost, za dobar život svima 
nama. „Čelić je primjer svim manjim sredinama, i poruka 
da budućnosti ovdje ima ako svi zasuču rukave i naravno 
ako imaju podršku institucija. Ovakve manifestacije su 
zapravo potvrda onoga najboljeg što Bosna i Hercegovina 
može da ponudi. Ovo je simbol ljudi koji vrijedno rade, koji 
pokazuju da je ova zemlja blagoslov za sve nas i svima 
vama na tome zahvaljujem”, zaključio je svoje obraćanje 
ministar Dizdar koji je i proglasio otvorenom 30. manifestaciju 
“Dana jagodastog voća” u Čeliću.

Organizator “Dana jagodastog voća” je Općina Čelić, riječ je o 
30. manifestaciji koja je prva izdanja imala kao “Jagodarevo” 
još od 1980. godine. Tokom tri dana trajanja, pored izložbi 
i prodaje svježih jagoda i drugih jagodičastih plodova te 
prezentacija drugih lokalnih poljoprivrednih proizvoda i 
rukotvorina, posjetiocima je ovogodišnja manifestacija 
ponudila raznovrstan prateći program, edukativni, kulturno 
zabavni i sportski program.

D.K.

Sajamske aktivnosti...

Održani “Dani jagodastog voća BiH” u Čeliću
 Mjesto dobrih domaćina i najbolje jagode

Sajamske aktivnsoti...

Održan 3. Međunarodni sajam kafe i čokolade
Firma članica Komore organizator sajam, učestvovale još dvije firme članice Komore - 
Više od 20.000 posjetilaca potvrda velike vizije i misije

partnerima, izlagačima i posjetiocima na podršci i povjerenju, 
uz poruku da je upravo ogromna posjećenost najbolja potvrda 
da su vizija i misija sajma od samog početka bile ispravne. 
Prema procjenama organizatora, sajam je ove godine privukao 
više od 20.000 posjetilaca, što predstavlja snažan pokazatelj 
da manifestacija iz godine u godinu raste i dobija na značaju. 
Posjetioci su u Tuzlu stigli iz cijele Bosne i Hercegovine, 
ali i iz Crne Gore, Srbije, Hrvatske i Mađarske, što sajmu 
daje izražen regionalni i međunarodni karakter. U toku 
trajanja Sajama u Tuzlu je pristiglo više od 80 autobusa, sa 
organizovanim posjetiocima koji su došli namjenski da posjete 
ovu manifestaciju. Upravo ta raznolikost publike još jednom je 
pokazala da Tuzla postaje mjesto okupljanja ljudi iz različitih 
sredina, povezivanja kroz kulturu, gastronomiju i prijateljsku 
atmosferu, te promocije vrijednosti koje nadilaze granice. 
Ovogodišnji sajam ponudio je bogat i raznovrstan program, od 
predstavljanja izlagača i degustacija, do radionica, takmičenja, 
panela, koncerata i posebnih sadržaja za djecu i porodice. 
Posebnu pažnju privukli su programi koji su povezivali tradiciju 
i savremene trendove, ali i događaji koji su nosili snažnu 
poruku zajedništva, saradnje i podrške lokalnim i regionalnim 
partnerima.  Organizator sajma je UG “Activus” Tuzla članica 
Komora a ove godine među izlagačima su bile dvije firme 
članice Komore, Domaćinstvo “Đukarić” Teslić i “Apri riznica 
pčelarstvo Handalić” Živinice.

U Tuzli je uspješno završen 3. Međunarodni sajam kafe i 
čokolade, manifestacija koja je i ove godine potvrdila da je 
postala jedan od najposjećenijih i najprepoznatljivijih događaja 
ovog tipa u regionu. Tokom pet dana trajanja sajma, Hrvatski 
kulturni centar “Sveti Franjo” bio je mjesto susreta, druženja, 
degustacija, poslovnih kontakata i promocije svega onoga što 
spaja ljude kroz dobre ukuse i pozitivne priče. Organizatori 
su se po završetku sajma zahvalili svim prijateljima, gostima, 

Održan prvi sajam “Đulistan”
Više od 2.000 posjetilaca i 65 izlagača potvrdilo uspjeh -Počele pripreme za 2027. 

Spuštena je zavjesa na prvi “Đulistan - Sajam agroturizma i 
zdravog življenja”, koji u dva dana, Hrvatski kulturni centar 
“Sveti Franjo” u Tuzli pretvorio u pravu oazu domaće tradicije, 
okusa i poduzetništva. Sa 65 izlagača iz cijele Bosne i 
Hercegovine i regije, te više od 2.000 oduševljenih posjetilaca, 
prvo izdanje ovog jedinstvenog sajma premašilo je sva 
očekivanja organizatora i potvrdilo da građani prepoznaju i 
cijene kvalitet domaće proizvodnje. Drugi dan manifestacije 
protekao je u sjajnoj atmosferi, edukaciji i slavlju kulturne 
baštine. Fokus programa bio je na promociji malih, uspješnih 
biznisa s područja Tuzlanskog kantona koji su posjetiocima 
predstavili svoje inovativne proizvode. Stručna predavanja 
i paneli bili su posvećeni blagodatima ljekovitog bilja i 
apiterapiji, podsjećajući prisutne na važnost očuvanja prirode i 
zdravog načina života. Posebno emotivan i upečatljiv trenutak 
drugog dana bio je nastup KUD-a “Modrački mornari” iz 
Šerića. Obučeni u autentične tradicionalne nošnje, izveli su 
splet narodnih igara katoličkog življa iz okoline Tuzle i Živinica, 
slikovito nazvan “Đem tam, đem vam”. Njihov nastup izmamio 
je gromoglasne aplauze i još jednom pokazao koliko je važno 
njegovati i prenositi kulturno naslijeđe našeg kraja.

Raduje podatak da su firme organizatori ovog sajma, udruženje 
PREC Živinice i „API Riznica Handalić“ Živinice, firme članice 
Kantonalne privredne komore Tuzla a na sajmu je svoje 
proizvode gostima predstavilo Domaćinstvo „Đukarić“ Teslić, 
također članica Komore.

Haris Dedić 
PRO fM Agency

Lukavac je bio domaćin 24. Međunarodnog sajma turizma i 
ekologije „LIST“. Riječ je o manifestaciji koja već godinama 
zauzima važno mjesto među međunarodnim sajmovima 
u Bosni i Hercegovini i regionu. Tokom tri sajamska dana 
Lukavac je bio mjesto susreta turističkih radnika, privrednika, 
predstavnika institucija, izlagača i posjetilaca, ali i prostor 
za razmjenu ideja, poslovno povezivanje, promociju lokalnih 
potencijala i afirmaciju održivog razvoja. Sajam „LIST“ je 
i ove godine povezao turizam, ekologiju, gastronomiju, 
poduzetništvo i savremene razvojne tokove, čime je  Lukavac 
dodatno potvrđuje svoju poziciju važnog sajamskog i 
turističkog centra Tuzlanskog kantona. Svečanom otvaranju 
prisustvovala je i delegacija Vlade Tuzlanskog kantona 
predvođena premijerom Irfanom Halilagićem, koji je istaknuo 
da „List“ odavno prevazilazi okvire klasične sajamske 
manifestacije. „Sajam LIST je tokom godina postao mnogo 
više od mjesta na kojem predstavljamo ono što imamo. On je 
prostor susreta, razmjene iskustava, poslovnog povezivanja i 
promocije jedne šire razvojne vizije u kojoj turizam, ekologija i 
privreda moraju djelovati zajedno“, kazao je premijer Halilagić.

Almir Žilić  ministar za trgovinu, turizam i saobraćaj Tuzlanskog 
kantona istaknuo je da Vlada Tuzlanskog kantona ove godine 
pruža najveću podršku Sajmu do sada. „Tuzlanski kanton ima 
izuzetne turističke potencijale, a sajmovi poput List-a ključni 
su za njihovu promociju i razvoj. Lukavac se sve više ističe kao 
važan centar sajamskih i turističkih dešavanja, a ovaj događaj 
potvrđuje njegov značaj za širu zajednicu i region“, kazao je 
ministar Žilić.

Tokom prvog dana Sajma za posjetioce su pripremljeni Festival 
hrane i pića „Bosanska sofra“, „Dani ženskog stvaralaštva“, 
kao i stručni programi posvećeni održivom razvoju, kružnoj 
ekonomiji, upravljanju otpadom i turističkim potencijalima 
Tuzlanskog kantona. U večernjim satima održan je koncert 
Mirka Šenkovskog Džeronima u velikoj sali Centra za kulturu 
Lukavac. Drugog dana Sajma fokus je bio na mladima, 
kroz takmičenje srednjih ugostiteljskih škola „Sajamska 
palačinkijada“, uz učešće škola iz Doboja, Gračanice, Tuzle 
i Lukavca. Program je uključivao i prezentacije turističkih 
projekata i digitalnih rješenja, među kojima su „Visit TK“ i „Visit 

Lukavac“, kao i centralnu panel diskusiju „Lukavac u fokusu: 
šta ga čini vrijednim posjete?“. Poseban značaj imali su i 
B2B poslovni susreti, namijenjeni povezivanju poduzetnika, 
kompanija i potencijalnih partnera.

Završnog dana Sajma održana je tradicionalna Sajamska 
kotlićijada, uz učešće 23 ekipe iz redova medija, kompanija, 
sponzora i udruženja građana, kao i dodjela nagrada 
najuspješnijim učesnicima. I za ovogodišnji Sajam je vladalo 
veliko interesovanje učesnika i posjetilaca. Više od 1.000 
učesnika u Festivalu hrane i pića, stručni ocjenjivački žiri iz 
oblasti gastronomije,  predstavnici Udruženja kuhara BiH i 
Kluba ljubitelja palačinaka.

Kantonalna privredna komora Tuzla je i ove godine imala svoje 
mjesto na ovoj značajnoj sajamskoj manifestaciji. Zajedničku 
postavku pod nazivom “Privreda TK”, ove godine su činile 
slijedeće članice Komore: 

„Fana“ Srebrenik, Mlin ”Nezić” Gradačac, ”Solana” Tuzla, 
TQM Lukavac, “Lović & Co” Lukavac, ”Imel – Milo selo” 
Lukavac, ”Eko život” Tuzla, Finra Tuzla, IPI akademija Tuzla, 
Hotel ”Tehnograd” Tuzla, Hotel ”Vertigos” Tuzla, “Borplastika” 
Tuzla, “Zeka komerc” Gračanica, “Tehna” Gračanica, 
“Wortmann” Tinja, ”Corn flips” Srebrenik, ”Cydonia” 
Gračanica, Turistička agencija “Golden tours” Tuzla, Turistička 
agencija „Kompas“ Tuzla, Turistička agencija „In tour“ Tuzla, 
Turistička agencija „Transturist“ Tuzla, TA “Guverner turist” 
doo Tuzla, Turistička zajednica TK, Turistička zajednica Grada 
Tuzla, „Piemonte“ Tuzla, „Lerim“ Lukavac, ”Aronija Okanović” 
Tuzla, ”Adriatic osiguranje” Tuzla, “Euroherz osiguranje” Tuzla, 
”Triglav osiguranje” Tuzla, “Pašnjak” Tuzla, “Nova Banka” ad 
Banjaluka, filijala Tuzla, “Azos” doo Tuzla, “MiBospo” Tuzla, 
“Porta Naturae” d.o.o. Srebrenik, JKP ”Pannonica” d.o.o. 
Tuzla, UR Etno Restoran “Bardak” Đurđevik, Grupacija pčelara 
TK, Grupacija gljivara TK, „Grin“ Gračanica, „MamaMia“ Tuzla, 
“Kupres Milch”  Kupres, “Đukarić” Teslić, “Juta torbice” Ilidža, 
“Aktivus” UG Tuzla, “Senad od Bosne” Lukavac, “Guber”  
Tuzla, “Cofi” Kalesija, “Terme Ozren” Gračanica, OR “Api 
riznica” Živinice, BH Telecom dd Sarajevo, direkcija Tuzla, 
“Grnčarija” Tuzla.

D.K.

Sajamske aktivnsoti...

“Privreda TK” sa sajmu u Lukavcu
24. međunardni sajam  turizma i ekologije „LIST“ 

Razgovori o otvaranju 
avio linije Prag - Tuzla
Ministar Žilić razgovarao sa ministrom 
razvoja u Vladi Češke Republike Endalom o 
otvaranju avio linije između Praga i Tuzle

Almir Žilić ministar trgovine, turizma i saobraćaja TK razgovarao 
je u Pragu sa Filipom Endalom zamjenikom ministra razvoja 
u Vladi Češke Republike i članovim njegovog time za turizam 
o mogućnostima. Akcenat razgovora bio je na potrebama 
otvaranja avio linije između Praga i Tuzle.

“Pored 13 destinacija koje imamo trenutno sa našeg 
Međunarodnog aerodroma Tuzla, želimo proširiti listu velikih i 
važnih destinacija koje ćemo povezati sa našim Aerodromom. 
Svjedočio sam željama svih za ovom operacijom. Moram 
naglasiti izuzetno poštovanje Češke Republike prema 
Tuzlanskom kantonu. Vlada Tuzlanskog kantona jako puno 
radi na povezivanju naše dijaspore sa Bosnom i Hercegovinom. 
Jako sam optimističan i sretan urađenim poslom u Českoj”, 
izjavio je za TIP ministar Žilić. Sastanku su prisustvovali Zijad 
Lugavić gradonačelnik Tuzle i Martina Mlinarević ambasadorica 
BiH u Češkoj Republici. Podsjećamo, nakon nekoliko godina 
stagnacije, Međunarodni aerodrom Tuzla ponovo bilježi 
značajan rast, što potvrđuje i sve veći broj putnika i linija. Od 
početka godine opsluženo je više od 100.000 putnika prema 
13 destinacija koje pokriva Wizz Air, kao i prema Istanbulu, uz 
dva avioprevoznika.

Grad Tuzla i Komora Tuzla...

“Dani Tuzle u Pragu”
Zajedničko predstavljanje privrede, turizma i kulture grada Tuzle  

Tuzla je predstavljena u Pragu 14. i 15. aprila. Grad Tuzla 
kao organizator i Kantonalna privredna komora Tuzla kao 
suorganizator manifestacije pod nazivom “Dani Tuzle u Pragu” 
upriličili su B2B susrete privrednika Praga i Tuzle te zajedničko 
predstavljanje privrede, turizma i kulture grada Tuzle. Rezultat 
je to aktivnosti koje su pokrenute još početkom godine a 
uz svesrdnu pomoć Ambasade BiH u Češkoj, Ministarstva 
industrije i trgovine Češke Republike i UG “Lastavica” Prag. 
Susreti privrednika održani su u Ministarstvu industrije i trgovine 
Češke Republike. Bila je to prilika za razgovor, razmjenu 
iskustava, nove kontakte, poslovne planove i partnerstva. 
Učestvovalo je više od 150 akreditiranih sudionika, 25 veoma 
značajnijih privrednih subjekata iz Tuzle i 35 vodećih čeških 
kompanija, koji su spojili znanje, iskustvo i stvorili temelje za 
nove poslovne iskorake. Kroz pripremljenu izložbu, češkim 
privrednicima su predstavljene firme iz Tuzle, omogućen 
pristup brojnim informacijama kroz propagandne materijale i 
konkretniji uvid u poslovne aktivnosti.

Privrednicima su se obratili Nj.E. Martina Mlinarević 
ambasadorica Bosne i Hercegovine u Češkoj Republici, 
Martin Pospíšil direktor Odjela za evropske zemlje Ministarstva 
industrije i trgovine Češke, Radek Jakubský potpredsjednik 
Privredne komore Češke, Zijad Lugavić gradonačelnik Grada 
Tuzle i Nedret Kikanović predsjednik Kantonalne privredne 
komore Tuzla koji je prezentovao informacije o investicijskim 
mogućnostima u BiH, Tuzlanskom kantonu i Tuzli te predstavio 
učesnike B2B susreta iz “Tuzle. 

“Prije svega se zahvaljujem Gradskoj upravi i 
gradonačelniku Lugaviću na ukazanom povjerenju i ujedno 
povjerenom velikom zadatku da organizujemo zahtjevnu 
i važnu manifestaciju. Veliku pomoć su nam pružili 
predstavnici Ministarstva industrije i trgovine Češke, 
Privredne komore Češke a posebno Ambasade BiH na 
čelu sa ambasadoricom Mlinarević, njenom savjetnicom 
Adisom Mujkić. Veliki doprinos uspješnosti manifestacije 
dao je naš Tuzlak Tarik Altumbabić počasni konzul BiH u 
Brnu. Nadam se da smo odogovorili zadatku i da ćemo vrlo 
brzo imati i konkretne rezultate ovih aktivnosti”, izjavio je 
predsjednik Kikanović.

Češkim privrednicima je emitovan film o Tuzli “Energija razvoja”. 
Gradonačelnik Lugavić je izrazio zadovoljstvo povezivanjem 
privrednika Praga i Tuzle.

“Duboki su korijeni Češke u Tuzli i s tim u vezi posebno 
nas raduje da nastavljamo tradiciju jačanja veza, dobre 
saradnje na obostrano zadovoljstvo. Naši privrednici imaju 
šta pokazati, predstavljaju našu privredu u najboljem 
svjetlu i sigurno je da možemo reći da smo stvorili 
izuzetno kvalitetnu platformu za unaprjeđenje njihovih 
poslovnih aktivnosti, za jedan novi iskorak, nove kontakte. 
Također, onima koji već imaju saradnju sa privrednicima 
u Češkoj, omogućili smo priliku za proširenje saradnje i 
stvaranje temelja za još snažniju povezanost u budućnosti. 
Zadovoljan sam susretima, planiramo organizovati 
uzvratne susrete u Tuzli i hvala svima koji su doprinijeli da 
ova manifestacija bude uspješna”, izjavio je Zijad Lugavić 
gradonačelnik Tuzle.

U nastavku je upriličeno druženje privrednika u UG 
“Lastavica” Prag gdje je postavljena mini sajamska postavka 
i predstavljene sve firme učesnice manifestacije. Dodjeljene 
su nagrade i zahvalnice svima koji su doprinijeli da se osjeti 
Tuzla u Pragu, da privrednici Praga osjete tu višestoljetnu vezu 
Češke i Tuzle i već počnu sa pripremama za uzvratnu posjetu. 
“Lastavica” je drugog dana manifestracije domaćin izvođenju 
pozorišne predstave. Ansambl Narodnog pozorišta Tuzla je za 
ovu manifestaciju pripremio izvođenje predstave “Putovanje” 
Vahida Klopića u režiji Midhata Kušljugića čime se završavaju 
“Dani Tuzle u Pragu”.

Jača saradnja sa 
Češkom
Potpisani memorandumi o razumijevanju

Delegacija iz Bosne i Hercegovine boravila je ovih dana u 
Češkoj. Održana je manifestacija “Dani Tuzle u Pragu” od 
14. do 16. aprila. Grad Tuzla kao organizator i Kantonalna 
privredna komora Tuzla kao suorganizator manifestacije 
upriličili su B2B susrete privrednika Praga i Tuzle te zajedničko 
predstavljanje privrede, turizma i kulture grada Tuzle. Sastavni 
dio delegacije bili su i predstavnici FiPE koji su učestvovali 
u B2B susretima, postavljenim izložbama u Ministarstvu 
industrije i trgovine Češke, UG “Lastavica” Prag te u 
sastancima koji su održani u Ambasadi BiH. Marko Kubatlija 
direktor Agencije za unaprjeđenje stranih investicija u Bosni i 
Hercegovini (FIPA) i Nedret Kikanović predsjednik Kantonalne 
privredne komore Tuzla, imali su sastanak sa Martinom 
Mlinarević ambasadoricom Bosne i Hercegovine u Republici 
Češkoj i Tarikom Altumbabićem predsjednikom Češko-
bosanske privredne komore. Tokom sastanka razgovarano je 
o mogućnostima unaprjeđenja saradnje u oblasti investicija sa 
fokusom na ulaganja u sektore informacionih tehnologija te 
povezivanje privrednika i privreda Češke i Tuzlanskog kantona. 
Na sastanku su potpisani memorandumi o razumijevanju 
između dvije Komore i Češko-bosanske privredne komore i 
FIPA-e. 

Ovim Memorandumom potvrđuje se opredijeljenost za 
uzajamnu podršku, promociju ekonomskih i trgovinskih odnosa 
te razmjenu stručnih znanja u cilju unapređenja investicione 
saradnje, saopćeno je nakon sastanka. Sve tri strane su 
se saglasile da će nastaviti jačati saradnju kroz zajedničku 
organizaciju promotivnih aktivnosti, poslovnih misija i drugih 
privrednih događaja u Bosni i Hercegovini i Češkoj Republici, s 
ciljem dodatnog povezivanja poslovnih zajednica i unapređenja 
investicija između dvije zemlje.

Pripremio: Dino Kalesić

Agencija za bezbjednost hrane Bosne i Hercegovine u saradnji 
sa Gradom Tuzla i Kantonalnom privrednom komorom Tuzla, 
organizovala je u Tuzli seminar o deklarisanju hrane. 

Ovaj dođaj je okupio oko 100 predstavnika privrednih 
subjekata u poslovanju s hranom, nadležnih institucija i 
inspekcijskih organa iz Tuzle, Tuzlanskog kantona i Bosne i 
Hercegovine. O važnosti bezbjednosti hrane govorio je Zijad 
Lugavić gradonačelnik Tuzle: “Tri su faktora kroz koja se 
ogleda ova oblast. Prvi je zaštita potrošača, jer je veoma 
bitno da svaki proizvod koji se prodaje u BiH bude siguran 
za konzumiranje. Drugi razlog je unaprjeđenje privrede 
na području Tuzle, TK i BIH a treći aspekt je unaprjeđenje 
izvozne komponente. Pravilno deklarisani proizvodi prema 
standardima EU će omogućiti našim proizvođačima 
da unaprijede i povećaju izvoz na tržište EU gdje smo 
najzastupljeniji”, izjavio je gradonačelnik Lugavić.

Kroz prezentacije predstavnika Agencije za sigurnost hrane 
BiH i Ureda Svjetske zdravstvene organizacije, kao i panel 
diskusije, učesnici skupa u Kantonalnoj privrednoj komori 
Tuzla su razmijenili mišljenja i iskustva o primjeni Pravilnika o 
pružanju obavijesti potrošačima o hrani te drugih propisa koji 
se odnose na pojedine kategorije prehrambenih proizvoda.

“Pravilnici se prate ali uvijek postoje oni koji ne prate, zbog 
toga je vrlo bitno skrenuti pažnju na to koji su to dijelovi 
deklaracije koji se moraju ispoštovati ono što proizvođači 
kažu šta je proizvod da to mora biti tako. Iznijeli smo niz 
eventualnih nepravilnosti tako da u suštini ako naučimo 
da to više ne treba da radimo mi smo postigli nešto. Ideja 
je da ovakve zajedničke seminare organizujemo u više 
gradova Bosne i Hercegovine. Povezao nas je dr Jasmin 
Ferizbegović, upoznao nas sa gradonačelnikom, brzo smo 
se dogovorili i mislim da neće uopšte biti problem postaviti 
buduće korake”, rekao je Sanin Tanković direktor Agencije za 
sigurnost hrane Bosne i Hercegovine.

Istaknuto je na seminaru u Tuzli i da deklariranje hrane 
predstavlja jednu od najsloženijih zakonski uređenih oblasti 
u sektoru hrane, ali i ključan način komunikacije između 

proizvođača i distributera, osiguravajući pravilnu informisanost 
potrošača i usklađenost sa važećim propisima. Seminar je 
bio prilika da se kroz dijalog i praktične primjere odgovori na 
pitanja važna za institucije, proizvođače i krajnje kupce, ali i da 
stavi fokus na zaštitu privrede TK.

“Prije svega moram istaći da nam je velika čast da 
smo dio ove priče, da smo zajedno sa Gradom Tuzla i 
gradonačelnikom Lugavićem i Agencijom za bezbjednost 
hrane Bosne i Hercegovine organizovala ovaj skup. 
Posebno raduje izuzetno veliki odziv privrednika sa našeg 
područja a koji su prepoznali značaj teme seminara. Ovo 
je sigurno jedan od načina a to je svakako sistemska 
zaštita privrede, jer privreda ovakvim načinom može da 
bude konkurentna, a mi možemo zaštiti našu privredu 
od nedeklarisane robe, što je svakako ujedno i zaštita 
potrošača” kazao je Nedret Kikanović predsjednik Kantonalne 
privredne komore Tuzla.

Organizatori seminara o deklarisanju hrane u Tuzli su istakli da, 
iako je riječ o prvom seminaru ove vrste, upravo sada postoji 
potreba da se kroz pravilnu praksu dodatno zaštite i domaći 
proizvođači i krajnji potrošači, uz jasno deklarisanje i tačno 
informisanje o proizvodima.

D.K.

Komora domaćin važnom skupu...

Seminar o deklarisanju hrane
Zaštita naše privrede od nedeklarisane robe je ujedno i zaštita potrošača 

Ministarstvo privrede, CRP i Komora...

Rezultati istraživanja o energetskoj efikasnosti 
MSP-a u TK
Važan korak ka preciznijem sagledavanju stanja u privredi Tuzlanskog kantona

U organizaciji Ministarstva privrede Tuzlanskog kantona 
i Centra za razvoj i podršku (CRP) Tuzla, u Kantonalnoj 
privrednoj komori Tuzla su predstavljeni rezultati istraživanja 
i klasifikacije malih i srednjih preduzeća prema energetskoj 
intenzivnosti. Riječ je o aktivnosti koja predstavlja važan korak 
ka preciznijem sagledavanju stanja u privredi Tuzlanskog 
kantona, prepoznavanju potencijala za unapređenje energetske 
efikasnosti i kreiranju kvalitetnijih mjera podrške energetskoj 
tranziciji ovog sektora. Predstavljeni rezultati pokazali su da 
među malim i srednjim preduzećima postoje značajne razlike 
u energetskim performansama, i to ne samo između različitih 
sektora, nego i unutar istih djelatnosti. Analiza je obuhvatila 
preduzeća iz sektora plastike, metala i namještaja, pri čemu 
su evidentirane velike razlike u specifičnoj potrošnji energije 
po jedinici ulazne sirovine. U pojedinim sektorima uočena 
je izražena polarizacija između energetski efikasnih i manje 
efikasnih preduzeća, što ukazuje na postojanje značajnih, 
ali neravnomjerno raspoređenih potencijala za ostvarivanje 
energetskih ušteda.

„Ova analiza je za nas važan iskorak, jer po prvi put imamo 
strukturiran i uporediv uvid u to kako mala i srednja preduzeća 
u Tuzlanskom kantonu troše energiju i gdje se nalaze 
najveći potencijali za unapređenje. Posebno je značajno 
što uvodi jasnu klasifikaciju energetske efikasnosti, koja,na 
skali od A do G,omogućava da se preduzeća posmatraju 
unutar svojih sektora i da se podrška u budućnosti bolje 
usmjerava. Moći ćemo prepoznati privredne subjekte koji 
mogu poslužiti kao primjeri dobre prakse, ali i one kojima 
je potrebna prioritetna tehnička i finansijska podrška u 
procesu unapređenja energetske efikasnosti.U kontekstu 
sve strožijih zahtjeva Evropske unije, pitanje energijske 
efikasnosti više nije samo interno pitanje troškova i 
poslovanja, nego direktno utiče na konkurentnost naše 
privrede i njen pristup izvoznim tržištima. Upravo zato 
ovakvi nalazi predstavljaju važnu osnovu za prilagođavanje 
i jačanje otpornosti privrede Tuzlanskog kantona“ kazala 
je pomoćnica ministra privrede TK Erna Kusturića, ističući 

da ova analiza nije nastala izolovano, nego kao dio šireg i 
jedinstvenog pristupa u okviru Interregprekograničnog projekta 
SMART STEP, koji Vlada Tuzlanskog kantona, predvođena 
Ministarstvom privrede, implementira u partnerstvu sa Centrom 
za razvoj i podršku CRP Tuzla, te partnerima iz Republike 
Hrvatske – Brodsko-posavskom županijom i Sveučilištem u 
Slavonskom Brodu.

„Poseban značaj projekta ogleda se u povezivanju 
obrazovanja i privrede, a dodatni značaj potvrđuje i činjenica 
da se kroz projekat realizuje obnova zgrade laboratorijskog 
kompleksa Mašinski fakultet u okviru Kampusa Univerziteta 
u Tuzli. U tom prostoru biće uspostavljen Centar za 
energetsku tranziciju privrede Tuzlanskog kantona, a riječ 
je ujedno i o prvoj obnovljenoj zgradi u Kampusu, čime se 
dodatno jačaju infrastrukturni i institucionalni kapaciteti 
za energetsku tranziciju“, dodala je Kusturica. Istraživanje je 
također potvrdilo da se struktura potrošnje energije razlikuje 
od sektora do sektora. Dok u nekim djelatnostima dominira 
električna energija, u drugima je izraženije učešće toplotne 
energije, što direktno utiče na mogućnosti unapređenja 
efikasnosti, ali i provođenja procesa dekarbonizacije. Dodatno, 
evidentiran je nizak do umjeren udio obnovljivih izvora energije, 
kao i značajna zavisnost određenih sektora od fosilnih goriva, 
što dodatno potvrđuje potrebu za sistemskim i planskim 
pristupom energetskoj tranziciji. Istraživanje su proveli stručni 
timovi Mašinskog fakulteta u Tuzli, koje su činili profesori, 
asistenti i studenti, u saradnji sa vanjskim ekspertom iz 
oblasti energetske efikasnosti. Tokom prezentacije posebno 
je naglašeno da jedinstven pristup nije adekvatan odgovor na 
potrebe privrede, te da je za uspješnu podršku energetskoj 
tranziciji neophodno kreirati diferencirane mjere, usklađene sa 
specifičnostima pojedinih sektora i stvarnim nivoom energetske 
efikasnosti svakog pojedinačnog preduzeća.

Odjeljenje za informisanje 
Vlade Tuzlanskog kantona

Vlada Tuzlanskog kantona je utvrdila listu deficitarnih 
zanimanja, te uslove, kriterije, postupak i način dodjele i 
isplate stipendija redovnim učenicima prvih razreda srednjih 
škola koji u školskoj 2026/´27. godini upišu jedno od zanimanja 
sa ove liste. Deficitarnim zanimanjima za narednu školsku 
godinu utvrđena su zanimanja: zidar-fasader-izolater, tesar-
krovopokrivač, armirač-betonirac, keramičar-teracer, moler-
farbar-soboslikar, rukovalac građevinskih pretovarnih mašina, 
tapetar, plinski i vodoinstalater, autoelektričar, rukovalac 
rudarske mehanizacije površinskog kopa i kuhar.

Za ovu namjenu planirano je stipendiranje ukupno 85 učenika, a 
pojedinačna stipendija iznosit će 1.170 KM za školsku godinu, 
odnosno 130 KM mjesečno tokom devet mjeseci. Stipendije će 
se dodjeljivati putem javnog konkursa, a rangiranje kandidata 
vršit će se na osnovu uspjeha u devetom razredu osnovne 
škole, rezultata eksterne mature i materijalnog položaja 
porodice. Ovom mjerom Vlada Tuzlanskog kantona nastavlja 
aktivnosti na usklađivanju obrazovne politike sa potrebama 
tržišta rada, uz istovremeno pružanje podrške učenicima koji 
se odluče za zanimanja za kojima postoji izražena potreba 
privrede i javnog sektora.

Iz Vlade TK...

Vlada TK utvrdila listu deficitarnih zanimanja
Planirano stipendiranje ukupno 85 učenika - 
Pojedinačna stipendija iznosit će 1.170 KM za školsku godinu 

Vlada Tuzlanskog kantona dala je saglasnost na tekst 
Konzorcijskog sporazuma za implementaciju projekta 
SYSTEMEU, te ovlastila ministra privrede TK Edina Durakovića 
da potpiše Sporazum. Riječ je o četverogodišnjem projektu iz 
programa HorizonEurope, vrijednom više od 14,8 miliona eura, 
kojim se jačaju inovacijski ekosistemi i digitalna transformacija 

u oblastima zdravstva, energije i mobilnosti. Regije uključene 
u projekat su regija uključenih u projekat Tuzlanski kanton iz 
BiH, Bavaria iz Njemačke, Castilla y Leon iz Španije, Norte iz 
Portugala, te Sjeverozapadna regija/ClujNapoca iz Rumunije. 
Za realizaciju aktivnosti u Tuzlanskom kantonu u 2026. godini 
planirano je da Tuzlanski kanton ove godine izdvoji 100.000 
KM, dok ukupan budžet predviđen za partnere iz TK iznosi više 
od 2,27 miliona eura. Od ovog iznosa se nešto više od 1,1milion 
Eura odnosi na sredstva Evropske unije, koliko i na obavezno 
sufinansiranjeregiona, u skladu sa pravilima HorizonEurope 
koja predviđaju 50% sufinansiranja. Poseban značaj projekta 
ogleda se u činjenici da će dio sredstava biti usmjeren kroz 
javne pozive prema privrednim društvima, univerzitetima, 
istraživačkim organizacijama, javnim ustanovama i drugim 
akterima iz Tuzlanskog kantona. Učešćem u ovom projektu 
Tuzlanski kanton dobija pristup evropskim partnerstvima, 
novim znanjima i finansijskim mehanizmima koji mogu 
doprinijeti razvoju inovativnih rješenja, jačanju konkurentnosti 
domaće privrede i otvaranju novih razvojnih prilika za građane.

Odjeljenje za informisanje

Evropske inovacije za nove prilike privrede
Vlada TK otvorila vrata evropskim inovacijama i novim prilikama za privredu

Zijad Lugavić gradonačelnik Tuzle je u Gradskoj upravi 
razgovarao s predstavnicima “Porodičnog ruralnog 
edukativnog centra” PREC iz Živinica o organizaciji sajma 
agroturizma i zdravog življenja „Đulistan“, koji je održan 
22. i 23. maja u Hrvatskom kulturnom centru „Sveti Franjo“ 
u Tuzli. Tokom sastanka razgovarano je o značaju sajma 
za promociju agroturizma, zdravih stilova života, domaćih 
proizvoda te povezivanja lokalnih proizvođača, udruženja i 
građana. Istaknuto je da ovakvi događaji doprinose razvoju 
lokalne zajednice, očuvanju prirode i jačanju saradnje među 
različitim akterima društva. Predstavnici PREC-a upoznali 
su gradonačelnika s planiranim aktivnostima udruženja, 
usmjerenim na edukaciju, razvoj ruralnih područja te promociju 
zdravog i kvalitetnog načina života. Grad Tuzla nastavlja 
pružati podršku inicijativama koje doprinose razvoju zajednice, 
promociji domaćih vrijednosti i jačanju saradnje između 
institucija, organizacija i građana.

∙ PREC BiH ponovo u Francuskoj

Vrijedno pomena je da prije ovog susreta sa gradonačelnikom 
Lugavićem i uspješnom realizacijom sajma „Đulistan“m 
Udruženje PREC BiH dostojanstveno predstavilo Bosnu 
i Hercegovinu u Parizu na obilježavanju 30 godina MFR 
Monde. Svečano uručenje Povelje Kulina bana predsjednici 
Fondacije MFR Monde obilježilo je učešće bh delegacije na 
velikom međunarodnom jubileju koji je okupio više od 1.000 

učesnika iz cijelog svijeta a Bosna i Hercegovina je imala je 
zapaženo i dostojanstveno predstavljanje na obilježavanju 
značajnog jubileja. U Parizu se tim povodom okupilo više od 
1.000 delegata iz cijelog svijeta, a među njima i delegacija 
Udruženja PREC BiH. Delegaciju Bosne i Hercegovine 
predvodio je predsjednik Udruženja PREC BiH Almir Dedić, 
zajedno s projektnim koordinatorom Asmirom Handalićem, 
dok je posebnu težinu i značaj ovom događaju dala prisutnost 
ambasadorice Bosne i Hercegovine u Francuskoj, Višnje 
Lončar. Centralni i najsvečaniji trenutak obilježavanja bilo je 
uručenje Povelje Kulina bana predsjednici Fondacije MFR 
Monde, čime je na simboličan i snažan način potvrđeno 
prijateljstvo, uzajamno poštovanje i opredijeljenost ka daljem 
jačanju odnosa između Bosne i Hercegovine i ove ugledne 
međunarodne mreže. Predstavnici Fondacije oduševili su se 
i korporativnim mednim poklonima koje je za njih pripremila 
API Riznica Handalić, jedna od članica Udruženja PREC BiH. 
Udruženje PREC BiH već godinama zauzima važno mjesto u 
razvoju i promociji obrazovnih modela koji mladima otvaraju 
stvarne prilike za napredak. Kao ključni partner MFR Monde u 
Bosni i Hercegovini, PREC aktivno djeluje na razvoju ruralnih 
zajednica kroz povezivanje teorije i prakse, podršku mladima, 
unapređenje njihove zapošljivosti te stvaranje novih mogućnosti 
u oblastima poljoprivrede, poduzetništva i lokalnog razvoja. 
Predstavnici Bosne i Hercegovine iskoristili su učešće na ovom 
događaju za razmjenu iskustava, promociju domaćih inicijativa 
i uspostavljanje novih kontakata i partnerstava koji mogu 
doprinijeti održivom razvoju lokalnih zajednica. Osim učešća u 
zvaničnom programu obilježavanja „30 godina MFR Monde“, 
delegacija Udruženja PREC BiH održala je i zvanični sastanak 
sa Nj.E. ambasadoricom Bosne i Hercegovine u Francuskoj 
Višnjom Lončar. Tokom boravka u Parizu ostvareni su i vrijedni 
međunarodni kontakti, uključujući i susret s ambasadoricom 
Palestine u Francuskoj, čime je dodatno osnažena diplomatska 
i partnerska dimenzija ove posjete. Prisustvo bh. delegacije 
još jednom je potvrdilo da Bosna i Hercegovina ima aktivnu, 
kredibilnu i prepoznatu ulogu u međunarodnim procesima koji 
povezuju ljude, ideje i razvojne prilike.

D.K.

Iz Gradske uprave...

Gradonačelnik Lugavić razgovarao s 
predstavnicima PREC-a
“Porodično ruralni edukativni centar” PREC Živinice ponovo u Francuskoj

Najava sajamskih aktivnosti...

Sajam šljive Gradačac 
13–15.8. 
53. Međunarodni sajam poljoprivrede i 
prehrambene industrije

53. Međunarodnom sajmu poljoprivrede i prehrambene industrije – Sajam šljive, koji će se održati u periodu od 13. do 15. avgusta 2026. 
godine na lokaciji Sportske dvorane „Skenderija“ u Gradačcu. Sajam šljive predstavlja jednu od najznačajnijih privredno-sajamskih 
manifestacija u Bosni i Hercegovini i regionu, okupljajući izlagače, privrednike, poljoprivredne proizvođače, predstavnike institucija i 
brojne posjetioce. Manifestacija pruža priliku za promociju proizvoda i usluga, uspostavljanje poslovne saradnje, razmjenu iskustava 
i predstavljanje novih trendova u oblasti poljoprivrede i prehrambene industrije. Pored izlagača, sajam će okupiti partnere, medije koji 
pokrivaju ovu manifestaciju, kao i strane organizacije koje traže priliku za podršku i finansiranje domaćih kompanija. Tokom sajma 
planirane su brojne konferencije, okrugli stolovi i edukativni programi. Uvjereni smo da će Vaše prisustvo doprinijeti kvalitetu i značaju 
ove tradicionalne manifestacije, te Vas srdačno pozivamo da budete dio ovogodišnjeg Sajma šljive. Radujemo se Vašem dolasku i 
zajedničkom druženju u Gradačcu. Opširnije na https://gradacackisajam.ba...

22. sajam “Ekobis” Bihać, 
10-13.9. 
5. međunarodni sajam turizma - EKOTOUR, te 6. 
međunarodni sajam obrta

22. međunarodni sajam ekologije - EKOBIS 2025 će se održati od 10. do 13 . septembra 2026. godine na lokaciji Sportske dvorane 
“Luke” u Bihaću. Sajam EKOBIS prate i 5. međunarodni sajam turizma - EKOTOUR, te 6. međunarodni sajam obrta. Na sajmu se 
očekuje više od 200 izlagača iz zemlje i regije koji će prezentirati svoje proizvode, usluge i projekte s posebnim naglaskom na održivost 
i ekologiju, očuvanje okoliša, inovacije i digitalizaciju. Mali privrednici i poljoprivredni proizvođači će na pratećem sajmu obrta ponuditi 
tradicionalne i organske proizvode, dok će prateći sajam turizma - EKOTOUR biti izvrsna platforma za promociju destinacija, turističkih 
potencijala, ponuda i aranžmana. Raznovrstan i bogat program ovogodišnjeg sajma EKOBIS uključivat će konferencije, prezentacije, 
okrugle stolove i panel diskusije te sportske, kulturne i zabavne događaje. Generalni sponzor sajma su Vlada Unsko-sanskog kantona 
i Ministarstvo privrede Unsko-sanskog kantona, a suorganizator Grad Bihać. Podršku sajmu pružaju Ministarstvo vanjske trgovine i 
ekonomskih odnosa BiH, Federalno ministarstvo poljoprivrede, vodoprivrede i šumarstva, Agencija za vodno područje rijeke Save, 
Vanjskotrgovinska/Spoljnotrgovinska komora BiH i Privredna/Gospodarska komora FBIH. Radujemo se ponovnom viđenju i druženju 
na 22. EKOBIS-u!

SAD partner 20. Sajma 
privrede u Tešnju 
Sajam bit će održan od 23. do 26. septembra -  
Više od 800 izlagača - Nove mogućnosti saradnje

Sjedinjene Američke Države bit će zemlja partner 20. međunarodnog sajma privrede Tešanj, potvrđeno je u Sarajevu tokom ozvaničenja 
saradnje s ključnim partnerima ovog poslovnog događaja. Jubilarni sajam bit će održan od 23. do 26. septembra na lokalitetu Kamelia u 
Matuzićima, na području Općine Doboj Jug, na više od 25.000 kvadratnih metara izložbenog prostora. Organizatori očekuju učešće više od 
800 izlagača iz Bosne i Hercegovine, regije i svijeta. Ovogodišnja tema sajma je „Energetska održivost BiH s osvrtom na južnu interkonekciju“. 
Fokus je na aktuelnim energetskim i razvojnim procesima u Bosni i Hercegovini. Grad partner ovogodišnjeg sajma je Općina Novi Grad 
Sarajevo. Među partnerima su i Privredna komora Federacije Bosne i Hercegovine te Američka trgovačka komora u BiH (AmCham BiH). 
Član Organizacionog odbora sajma Izudin Ahmetlić istakao je da je tešanjski sajam tokom godina prerastao u važnu platformu. Platformu za 
povezivanje domaćih kompanija s međunarodnim tržištima. „Ovogodišnje partnerstvo sa Sjedinjenim Američkim Državama dodatno potvrđuje 
njegov značaj i otvara nove mogućnosti za saradnju, investicije i razmjenu znanja, posebno u oblastima koje su danas u fokusu globalne 
ekonomije, poput energetike i održivosti“, kazao je Ahmetlić. Organizatori očekuju snažan interes izlagača i posjetilaca. Poručuju da će jubilarno 
izdanje dodatno potvrditi značaj Sajma privrede Tešanj kao jednog od ključnih poslovnih događaja u Bosni i Hercegovini.

fokus.ba

Najava sajamskih manifestacija...

Zagreb: “Ambienta 2026”, 
1-4.10. 
Novi koncept sajma koji proizvode smješta  
u stvarni životni prostor
53. međunarodni sajam namještaja, unutarnjeg uređenja, graditeljstva i održivih energetskih rješenja Ambienta 2026 održat će se od 
1. do 4. listopada 2026. na Zagrebačkom velesajmu. Na jednom mjestu susrest ćete preko 200 izlagača iz 20-ak zemaljaokupljajući 
pritom sve koji diktiraju trendove u gradnji i uređenju prostora. Ovogodišnje izdanje donosi iskorak u načinu prezentacije proizvoda. 
Ambienta 2026 briše granicu između klasičnog izložbenog prostora i stvarnog doma stvarajući ambijente u kojima proizvodi nisu tek 
izloženi nego smješteni u funkcionalan i životan kontekst. Kroz koncept Living modula i premium izložbenih prostora posjetiteljima 
se omogućuje neposrednije iskustvo prostora, materijala i rješenja dok izlagačima pruža kvalitetniji okvir za predstavljanje ponude. 
Ambienta je usmjerena prema ciljanoj publici koja traži konkretna, primjenjiva rješenja. Uz snažnu B2B platformu za povezivanje i 
prodaju, sajam okuplja proizvođače i distributere namještaja, arhitekte, dizajnere, investitore, projektante, građevinski sektor i druge 
profesionalce koji oblikuju suvremeni životni i poslovni prostor. Koncept sajma organiziran je kroz pet komplementarnih tematskih cjelina: 
Namještaj i dizajn, Unutarnje i vanjsko uređenje, Održiva gradnja, Energetski sustavi i Smart Home te Art Fair. Na taj način Ambienta 
obuhvaća cjelovit pogled na kulturu stanovanja, od estetike i funkcionalnosti preko tehnoloških inovacija i energetske učinkovitosti do 
umjetnosti kao završnog elementa identiteta prostora. Uz bogat izložbeni program Ambienta nudi dinamičan stručni sadržaj koji otvara 
ključna pitanja industrije. Središnja konferencija „Graditeljstvo i investicije 2026 – arhitektura promjena“ postat će glavno sjecište dijaloga 
investitora, arhitekata i donositelja odluka o budućnosti razvoja prostora, dok će Forbes Hrvatska kroz okrugli stol „Tko danas kupuje 
stanove u Hrvatskoj“ donijeti dubinsku analizu tržišta nekretnina i aktualnih trendova. Program dodatno obogaćuju prestižna dodjela 
nagrada za kulturu stanovanja pod pokroviteljstvom magazina Brava Casa, Hrvatski salon inovacija INOVA te brojne tematske izložbe 
koje zaokružuju ovu viziju modernog življenja. Na AMBIENTI povezujemo dizajn, gradnju i tehnologiju na jednom mjestu kako bismo 
zajedno oblikovali prostor u kojem je užitak boraviti.

Beograd: 21. sajam 
energetike, 21-23.10. 
www.sajamenergetike.rs

Međunarodni sajam energetike (sa UFI licencom) najveći je godišnji regionalni skup kompanija, korporacija, preduzeća, institucija i 
profesionalaca u sektorima koji se bave električnom energijom, ugljem, naftom i gasom, obnovljivim izvorima energije, energetskom 
efikasnosnošću i rudarstvom. I izlagački i konferencijski segment Sajma energetike uključuju sve tematske podnivoe – od naučno-
istraživačkog rada, preko proizvodnje i eksploatacije, do obogaćivanja, distribucije, transporta, skladištenja ili neposrednog korišćenja 
prirodnih resursa. S razlogom nosi odrednicu međunarodne manifestacije, ali akcenat je i na njegovom tržišnom karakteru, odnosno 
prilici da se predstave i povežu investitori, proizvođači opreme, resorna administracija, finansijske institucije i lokalne samouprave.

Beograd: 62. Sajam 
namještaja, 12-16.11.2026. 
www.sajamnamestaja.rs

Na Međunarodnom sajmu namještaja (UFI) predstavlja se cijela drvna industrija – od faze primarne prerade drveta do izrade finalnih proizvoda. 
U „djelokrug“ ove manifestacije spada i uređenje enterijera, kao i promocija proizvoda svih pratećih industrija – proizvođača najrazličitijih 
repromaterijala i mašina koje se koriste u proizvodnji namještaja. Manifestacija je nedavno doživjela značajan redizajn i iskorak u dva pravca 
– u konceptualnom smislu programskim akcentovanjem dizajnerski orjentisanih kompanija, a na biznis planu jačanjem poslovne posjete kroz 
uvođenje Hosted Buyers programa. Mada je nekada bio samo segment Sajma namještaja, Sajam mašina, alata i repromateijala za drvnu 
industriju prerastao je u zasebnu sajamsku manifestaciju.

D.K.

Projekat TC-Tower koji je od samog predstavljanja 
privukao veliku pažnju javnosti – ulazi u fazu 
realizacije. Tuzla će uskoro dobiti novi savremeni 
stambeno-poslovni objekat na atraktivnoj lokaciji 
Senjak. Veliko interesovanje kupaca potvrđuje 
i podatak da je već prodato više od 60 posto 
planiranih stambenih jedinica, iako izgradnja još nije 
ni počela. Kako je saopćeno iz kompanije Tehnograd 
Company, pribavljene su sve pravosnažne dozvole 
potrebne za početak radova, početak izgradnje 
očekuje se uskoro, a mehanizacija je na na terenu. 
Riječ je o modernom objektu koji donosi spoj 
savremenog arhitektonskog izraza i funkcionalnih 
rješenja prilagođenih potrebama današnjeg načina 
života. Planirano je ukupno 210 stanova različitih 
kvadratura – od manjih jedinica od oko 30 kvadratnih 
metara do većih stanova koji prelaze 99 kvadrata, 
čime je obuhvaćen širok spektar potreba budućih 
stanara. Osim stambenog dijela, projekat uključuje 
i poslovne prostore, namijenjene kompanijama i 
preduzetnicima koji žele poslovati u modernom i 
reprezentativnom okruženju.

Vijesti iz privrede...

Kreće izgradnja TC-Towera sa 210 stanova
Tehnograd Company Tower će biti jedan od najatraktivnijih objekata u Tuzli 

Sparkasse Bank BiH je uvela FIT 4.0 (Fast Intragroup 
Transfer), unaprijeđeni interni sistem međunarodnih 
transfera/plaćanja unutar banaka članica Erste 
i Steiermaerkische Sparkasse grupacije, koji 
donosi još povoljnije i efikasnije transakcijske 
usluge za pravna i fizička lica. FIT 4.0 predstavlja 
novu generaciju međunarodnog platnog prometa 
između banaka članica Erste i Sparkasse Grupacije, 
a klijentima omogućava optimizovane troškove 
transfera novca ili plaćanja uz brzinu, sigurnost 
i pouzdanost obrade transakcija. Prednosti FIT 
4.0 sistema ogledaju se u fiksnoj naknadi za 
međunarodni transfer ili plaćanja ino faktura u 
iznosu od samo 3 EUR za pravna i fizička lica, bez 
obzira na iznos transakcije, kao i u besplatnom 
prijemu novca ukoliko sredstva dolaze sa računa 
neke od članica Erste/Sparkasse grupe. Transferi 
unutar mreže banaka članica mogu biti realizovani 
već u roku od nekoliko sati, bez dodatnih naknada 
za hitnu obradu naloga, što klijentima omogućava 
jednostavnije, brže i transparentnije slanje i prijem 
novca. FIT 4.0 mreža povezuje 31 banku u 11 
zemalja Centralne i Istočne Evrope: Austriji, Crnoj 
Gori, Češkoj, Hrvatskoj, Mađarskoj, Rumuniji, 
Sjevernoj Makedoniji, Slovačkoj, Sloveniji, Srbiji i 
Bosni i Hercegovini. Uvođenjem FIT 4.0 sistema, 
Sparkasse Bank BiH nastavlja razvijati moderna 
i praktična rješenja koja klijentima olakšavaju 
svakodnevno poslovanje i međunarodne finansijske 
transakcije.

Sparkasse Bank uvela FIT 4.0
Brži transferi novca širom Evrope uz minimalne naknade   

Najava sajamskih manifestacija...

Beograd: 32. Međunarodni 
sajam ekologije EcoFair, 
21-23.10. 
www.sajamekologije.rs
Međunarodni sajam zaštite životne sredine i prirodnih resursa – EcoFair, najveći je i najreprezentativniji skup ove vrste u regionu. Ima 
privredno-edukativni karakter, a posvećen je sistemima i mehanizmima zaštite životne sredine. Centralne teme su „zelena ekonomija“, 
industrija reciklaže i upravljanje otpadom. Oba programa – i izlagački i stručni prateći, obuhvataju sve segmente zaštite životne sredine: 
zemljište, vazduh, vodu, prirodni resursi, reciklažu, berze ekoloških usluga, lokalnu samoupravu, komunalnu opremu, nevladin sektor 
koji se bavi zaštitom životne sredine…

Kragujevac: 17. sajam 
turizma, 12-14.11. 
”Međunarodni sajam turizma i seoskog turizma”

“Međunarodni sajam turizma i seoskog turizma” će se održati od 12. do 14. novembra 2026. godine na Šumadija sajmu u Kragujevcu. 
Organizatori ove manifestacije su “Šumadija sajam” i Gradska turistička organizacija grada Kragujevca. U cilju predstavljanja turističkih 
potencijala Srbije i zemalja regiona “17. Međunarodni sajam turizma i seoskog turizma” u Kragujevcu okupiće i ove godine brojne 
izlagače, zatim nacionalne, regionalne i lokalne turističke organizacije, turističke agencije koje će predstaviti objedinjenu ponudu za 
zimu 2026/2027, hotelijere, turističke centre, banjska lječilišta, seoska turistička domaćinstva, poljoprivredna gazdinstva, vinarije i 
druge predstavnike turističke privrede. Za posjetioce i izlagače biće organizovani brojni stručni i zabavni sadržaji.

Beograd: 20. sajam etno 
hrane i pića, 26-29.11.2026. 
www.etnohip.rs

Regionalna smotra prehrambenih proizvoda namijenjenih tržištu, pripremljenih po tradicionalnim receptima, na tradicionalni način. Riječ 
je o nacionalnim specijalitetima, proizvodima karakterističnim za uža geografska područja, najčešće ručne izrade i od organski gajenih 
sirovina. Manifestacija afirmiše tradicionalne proizvode kao prvorazredne tržišne i izvozne artikle, koji treba da postanu i nezaobilazni 
element turističke ponude. Radi se o proizvodima sa zaštićenim geografskim porijeklom ili onima čija se zaštita preporučuje. Cilj je 
utemeljenje robne marke etno proizvoda, odnosno brendiranje tradicionalnih proizvoda.

D.K.

Razvojno- poduzetnički centar Tuzla - Inkubator Lipnica u 
posljednjih godinu dana bilježi rast broja start - up biznisa. 
Projekat Razvojno-poduzetnički centar u Lipnici uspostavljen je 
2004. godine, s ciljem pružanja podrške start-up preduzećima. 
Početni koraci pri pokretanju vlastitog biznisa, realizacija poslovne 
ideje, kao i mogućnosti samozapošljavanja i zapošljavanja drugih, 
znatno su jednostavniji uz olakšice koje RPC pruža. „Imamo 
više od 50 preduzeća koja koriste prostore Javnog preduzeća 
Razvojno-poduzetnički centar. Od tih 50, u 2025. godini imali 
smo 17 start-up preduzeća, što je 100 posto više u odnosu na 
prethodnu godinu. Mislim da je tek sada ovaj centar postigao 
svoju misiju“, izjavila je Amira Malkočević, direktorica RPC-a 
Tuzla – Inkubator Lipnica. Među novim biznisima koji su obogatili 
privredu Tuzlanskog kantona nalaze se proizvodnja montažnih 

kuća sa željeznim konstrukcijama, kao i mašinska obrada metala. 
Riječ je o djelatnostima koje, uz trud i kontinuiran rad, imaju 
značajan potencijal za daljnji razvoj. Prve poslovne korake olakšali 
su im uslovi koje pruža ovaj inkubator. „Nismo znali kakav ćemo 
imati odgovor tržišta na ovaj proizvod. Podrška inkubatora nam 
je mnogo pomogla, posebno u smislu troškova zakupa i drugih 
obaveza, što nam je omogućilo lakši početak proizvodnje“, 
kazao je Anis Hasanbašić. Slična iskustva imaju i drugi korisnici 
ovog centra. „Sredstva koja bismo morali izdvojiti za zakup 
industrijskog prostora, gdje je cijena kvadrata od sedam do deset 
maraka, ovdje ne plaćamo. Tako taj novac možemo usmjeriti 
u unapređenje prostora, razvoj biznisa i nabavku opreme“, 
rekao je Muhamed Bećirović. Povoljni uslovi poslovanja, poput 
niske cijene ili besplatnog korištenja prostora, dostupnosti 
infrastrukturnih i komunalnih priključaka, kao i stručne podrške, 
predstavljaju snažan podsticaj razvoju biznisa u nastajanju. 
„Start-up preduzeća pokreću uglavnom nezaposlene osobe, 
koje potom zapošljavaju druge u skladu sa svojim potrebama. To 
nam daje nadu da će mladi, nakon završetka obrazovanja, moći 
pronaći posao u našoj državi“, istakla je Malkočević, izvještava 
Federalna. Ono što dodatno karakteriše ovaj poslovni inkubator 
jeste činjenica da, osim podrške novoosnovanim firmama, priliku 
za razvoj i proširenje kapaciteta imaju i već postojeća preduzeća 
koja pokažu spremnost za zapošljavanje novih radnika.

Dok se u Bosni i Hercegovini, nažalost, nastavlja trend zatvaranja 
preduzeća, Tvornica transportnih uređaja u Tuzli predstavlja 
svijetlu tačku privrede. U proteklom periodu savladani su izazovi 
koji su se odnosili na zatvaranje Koksare u Lukavcu i Željezare u 
Zenici. U toku su pripreme s ciljem konkurentnosti na tržištu širom 
Evrope, a nastavljen je i trend zapošljavanja mladih te povratka 
radnika iz Evrope. Tuzlanska Tvornica transportnih uređaja 
“Energetik” je primjer uspješnog, revitaliziranog preduzeća u 
mentalnoj industriji. Danas upošljava brojne mlade ljude, među 
kojima je i Hajrudin Vrbić koji radi dvije godine kao CNC operater. 
“Prvi posao, odmah poslije srednje škole sam došao na razgovor. 
Dok sam bio u proizvodnji svidjelo mi se jako. Uz stare radnike 
sam naučio dosta toga i zavolio sam ovaj posao”, kaže Vrbić. 
Almin Sinanović u Tvornici radi tri godine na horizontalnoj bušilici 
i, poput kolege Hajrudina, nikada nije razmišljao o odlasku iz 

zemlje. “Poručio bih svim mladim koji koji su u metalskoj struci, 
a i ne moraju biti, da dođu u TTU Energetik jer stvarno mogu 
dosta naučiti o mašinskoj struci”, dodaje Sinanović. “U protekle 
tri do četiri godine preko 70 radnika je otišlo u penziju, ispraćeni 
sa finim poklonima. Nova radna snaga je tu, mladi su naučili 
osnove o mašinama, prešli na CNC mašinu. Unazad par mjeseci 
imamo povratke iz Slovenije, iz Njemačke, takođe, desilo se par 
slučajeva”, ističe generalni direktor TTU Energetik Tuzla Mirza 
Tufekčić. Nekada su ovu Tvornicu obilježavali protesti radnika 
i stečaj. Podsjetimo, tuzlanski gigant je doživio krah, a stečajni 
postupak je okončan tako što su Elektroprivreda BiH i Rudnik 
Banovići kupili tvornicu. Stari sjaj nekadašnje tvornice vratila je 
nova, na čijim temeljima je i otvorena. Trenutno ima 107 uposlenika, 
a u toku je i nabavka novih CNC mašina, izvještava BHRT. “Kad 
se desi i kad se provede, smatramo da ćemo biti osposobljeni i 
konkurentni na bilo kojem tržištu u okruženju i Evropi i ka tom cilju 
idemo. Naravno, dosta kompleksno i zahtjevno, ali smo prihvatili 
te izazove i idemo naprijed”, naglašava izvršna direktorica za 
finansije u TTU “Energetik” Tuzla Šuhreta Žunić. To će Tvornici 
transportnih uređaja, kao lideru bosanskohercegovačke 
mašinogradnje, omogućiti i povećanje izvoza. Kompletan proces 
nabavke opreme u Tvornici transportnih uređaja d.o.o “Energetik” 
u Tuzli bi trebao biti okončan do kraja godine.

Iz TTU Energetik Tuzla... 

Nove CNC mašine za veću konkurentnost
Tuzlanska Tvornica transportnih uređaja primjer je uspješnog, revitaliziranog preduzeća u 
mentalnoj industriji

Iz RPC Tuzla... 

Sve više novih firmi u  
Razvojno-poduzetničkom centru Tuzla
Više od 50 preduzeća koristi usluge centra, od čega 17 start-up preduzeća

Grad Lukavac pokrenuo je novu fazu jednog od 
najvećih infrastrukturnih projekata u Tuzlanskom 
kantonu – izgradnje fabrike pitke vode koja bi trebala 
riješiti dugogodišnje probleme vodosnabdijevanja 
ovog grada, piše BiznisInfo.ba. Naime, raspisan 
je tender vrijedan 1,22 miliona KM bez PDV-a za 
vanjsko uređenje i izgradnju pristupnog puta za 
novo postrojenje za pripremu i tretman pitke vode 
u Bokavićima. Radi se o prvoj fazi velikog projekta 
modernizacije centralnog vodovodnog sistema 
Lukavca. Međutim, ukupna vrijednost projekta 
daleko je veća. Prema zvaničnim procjenama, 
kompletan projekat fabrike vode vrijedan je oko 25 
miliona KM. Prema nezvaničnim informacijama sa 
lokalnih medija – konačna cijena, zbog rasta troškova, 
dodatnih radova i razvoja kompletne infrastrukture, 
mogla dostići čak 40 do 50 miliona KM. Lokalne 
vlasti projekat fabrike vode godinama nazivaju 
“generacijskim projektom“, jer bi trebao trajno 
riješiti jedan od najvećih problema grada – stabilno 
snabdijevanje pitkom vodom. Planirano je da novo 
postrojenje ima kapacitet od oko 120 litara vode u 
sekundi, a sistem bi koristio više izvorišta, uključujući 
akumulaciju Modrac i bunare u Bokavićima. 

Vijesti iz privrede...

Lukavac: Izgradnje 
fabrike pitke vode
Lukavac pokrenuo generacijski 
projekat fabrike vode vrijedan 
desetine miliona KM

Međunarodni aerodrom Tuzla prošle godine opslužio je gotovo 600 
hiljada putnika, čime je praktično izašao iz krize izazvane pandemijom. 
Prvi pokazatelji u 2026. godini najavljuju još uspješniju poslovnu godinu. 
U prvom kvartalu ove godine Međunarodni aerodrom Tuzla opslužio je 
190 hiljada putnika, što je za oko 50 posto više nego u istom periodu 
prošle godine. „Ako uzmemo u obzir činjenicu da nemamo putnu 
deblokadu i da imamo vrlo lošu cestovnu infrastrukturu, aerodrom je 
možda i spas za Tuzlanski kanton. Drago mi je što već možemo govoriti 
o rezultatima, jer je Tuzlanskom kantonu i previše čekanja, obećanja i 
priče da će nešto biti u narednim periodima“, kazao je ministar trgovine, 
turizma i saobraćaja Tuzlanskog kantona Almir Žilić. Na aerodromu je 
mnogo urađeno, posebno od decembra prošle godine. Međunarodni 
aerodrom Tuzla sada ima stacionirana dva bazna aviona kompanije Wizz 
Air. Sa Tuzlanskog aerodroma trenutno se može letjeti za Istanbul i još 
13 evropskih destinacija. Među njima je i nedavno obnovljena linija za 
Bratislavu, koja predstavlja poveznicu i za Beč. Aerodrom ove godine 
sarađuje s najvećim brojem aviokompanija do sada – čak četiri. U toku 
su i radovi na infrastrukturi piste prema najvišim standardima preciznog 
prilaza za slijetanje aviona. Također, s kompanijom Wizz Air potpisan je 
četverogodišnji ugovor o subvencioniranju dijela troškova po dolazećem 
putniku sredstvima iz budžeta. „U prvom kvartalu 2026. godine ostvaren 
je veći promet u dolascima nego tokom cijele 2025. godine. Već smo 
imali oko 16 hiljada dolazećih putnika. Vrlo je važno napomenuti da 
subvencioniramo samo nove linije“, ističe predstavnik Turističke zajednice 
Tuzlanskog kantona Miralem Mešković, izvještava Federalna. Nažalost, 
pozitivne trendove mogli bi ugroziti globalni poremećaji u aviosaobraćaju. 
„Trenutna situacija dovodi sve aerodrome i aviokompanije u poziciju da 
se masovno otkazuju letovi, prvenstveno zbog sigurnosne situacije, ali i 
ogromnog rasta cijena kerozina, što utječe na cijene karata i ekonomsku 
opravdanost pojedinih letova“, rekao je direktor Međunarodnog 
aerodroma Tuzla Dževad Halilčević. U takvoj situaciji značajnu podršku 
predstavlja i 3,1 milion maraka koje je prije nekoliko dana Vlada Federacije 
Bosne i Hercegovine dodijelila ovom aerodromu.

Rekordan početak  
godine za MAT
Sa Tuzlanskog aerodroma trenutno se može letjeti 
za Istanbul i još 13 evropskih destinacija

